
Република Македонија
МИНИСТЕРСТВОТО ЗА ИНФОРМАТИЧКО ОПШТЕСТВО И АДМИНИСТРАЦИЈА
ПРЕДЛОГ НА ЗАКОН
ЗА ИЗМЕНУВАЊЕ НА ЗАКОНОТ ЗА

ВЛАДАТА НА РЕПУБЛИКА МАКЕДОНИЈА
Скопје, Февруари  2011 година

ВОВЕД 
I. ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со законот за Владата на Република Македонија  („Службен весник на РМ” бр. 59/00, 12/03, 55/05. 37/06, 115/07, 19/08, 82/08 и 10/10), се уредени организацијата, начинот на работата и надлежноста на Владата на Република Македонија, како носител на извршната власт.  
Во изминатиот период вршени се измени и дополнувања на Законот со кој се основани органи, со цел за поефикасно  вршење на функциите на Владата на Република Македонија, а со последните измени на Законот од 2010 година уредено е прашањето за државниот секретар кој се именува во министерствата, Секретаријатот за европски прашања и Секретаријатт за спроведување на рамковниот договор. 

Со Законот за владата на Република Македонија, помеѓу другото, во член 23  е уредено прашањето за образување на одбори и комисии заради претресувања на прашања од надлежност на Владата.
Со цитираниот член од Законот е уредено прашањето за образување на комисии за решавање во управна постапка во втор степен за одделни управни области. Ваквото решение е во согласност со член 227 став (1) од Законот за општата управна постапка, според кој по жалба против првостепено решение на органите на државната управа, решава комисија за решавање во управна постапка во втор степен при Владата на Република Македонија.

Со последните измени  на член 227 став (1) од  Законот за општата управна постапка е предвидено  дека доколку со закон не е пропишано право на жалба на решение на орган на државна управа, може да се поведе управен спор. 
Со предложеното решение за измена на членот 23 од Законот за Владата на Република Македонија се дава можност по жалба против првостепено решение на ораган на државна управа директно да се побара право на судска заштита т.е да поведе управен спор. 

Предвидената измена е со цел да се овозможи поефикасна, поефективна и побрза заштита на правата и интересите на странките во управна постапка.     

II. ЦЕЛИ, НАЧЕЛА И ОСНОВНИ РЕШЕНИЈА

Цел на Законот е да се обезбеди правна заштита на правата на странките во  постапката во рамките на решенијата на Амандман XXI од Уставот на Република Македонија.   
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 
           За спроведување на овој закон не се потребни дополнителни финансиски средства од Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

           За спроведување на овој закон не се потребни дополнителни финансиски средства од Буџетот на Република Македонија .
ПРЕДЛОГ НА ЗАКОН
ЗА ИЗМЕНУВАЊЕ НА ЗАКОНОТ ЗА

ВЛАДАТА НА РЕПУБЛИКА МАКЕДОНИЈА
Член 1

Во Законот за Владата на Република Македонија  („Службен весник на Република Македонија” бр: 59/00, 12/03, 55/05. 37/06, 115/07, 19/08, 82/08 и 10/10), во член 23 ставовите(2) и (3) се бришат.

Во ставот (4) кој станува став (2) зборовите „ ставовите (1) и (2) “ се заменува со зборовите „став (1)“.

Член 2
Започнатите постапки и постапките кои ќе се поведат пред комисиите на Владата на Република Македонија за решавање во управна постапка во втор степен за одделни управни работи до денот на влегување во сила на овој закон ќе се завршат согласно законите кои важеле до денот на отпочнувањето на примената на овој закон.
Член 3
Законите со кои е утврдено правото на жалба пред комисиите на Владата на Република Македонија за решавање во управна постапка во втор степен за одделни управни работи ќе се усогласат со одредбите на овој закон до денот на отпочнувањето со примена на овој закон.

Член 4
Овој закон влегува во сила осмиот ден од денот на објавувањето во „Службен весник на Република Македонија“, а ќе отпочне да се применува од 1 септември, 2011 година.
ОБРАЗЛОЖЕНИЕ НА ПРЕДЛОГ-ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ВЛАДАТА НА РЕПУБЛИКА МАКЕДОНИЈА
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ 
Во Законот кој се предлага, се врши изменување на Законот за Владта на Република Македонија („Службен весник на РМ” бр. 59/00, 12/03, 55/05, 37/06, 115/07, 19/08, 82/08 и 10/10) , со кој се уредени организацијата, начинот на работата и надлежноста на Владата на Република Македонија, како носител на извршната власт.  
Со Законот за Владата на Република Македонија, помеѓу другото,   во  член 23 е уредено прашањето за образување на одбори и комисии заради претресувања на прашања од надлежност на Владата.

Со ставот (2) е определено Владата да образува комисии за решавање во управна постапка во втор степен за одделни,управни области. 

Целта на  предложените измени на Законот е да се поедностави постапката по  вложено правно средство  на првостепено решение на орган на државна управа во функција на поефикасна, поефективна и побрза заштита на правата и интересите на странките во управната  постапка.     
Со предложеното решение престанува постоењето на второстепените комисии за решавање во управна постапка во втор степен од одделни управни области, а правото на правна заштита согласно Амандман XXI од Уставот на Република Македонија се обезбедува во управно  судска постапка. 
Во член 2 од овој закон се дефинираат започнатите постапки и постапките кои ќе се поведат пред комисиите на Владата на Република Македонија за решавање во управна постапка во втор степен за одделни управни работи до денот на влегување во сила на овој закон ќе се завршат согласно законите кои важеле до денот на отпочнувањето на примената на овој закон.

Со членот 3 од овој закон предвидено е законите со кои е утврдено правото на жалба пред комисиите на Владата на Република Македонија за решавање во управна постапка во втор степен за одделни управни работи да се усогласат со одредбите на овој закон до денот на отпочнувањето со примена на овој закон.

Со член  4 од овој закон се определува одложна примена од 1 септември, 2011 година на член 23 од Законот за Владата на Република Македонија .  
II. МЕЃУСЕБНА ПОВРЗАНОСТ НА РЕШЕНИЈАТА 

СОДРЖАНИ ВО ПРЕДЛОЖЕНИТЕ ОДРЕДБИ

Одредбите од предложениот текст на Законот се меѓусебно поврзани со предложени решенија во Законот за општата управна постапка кој е системски закон  и  кој меѓу другото го регулира правото на управно судска заштита. 

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија се  обезбедува поефикасна, поефективна и побрза заштита на правата и интересите на странките во управната  постапка.     

ТЕКСТ НА ОДРЕДБИТЕ ОД ЗАКОНОТ ЗА ВЛАДАТА НА РЕПУБЛИКА МАКЕДОНИЈА   КОИ СЕ МЕНУВАААТ ИЛИ ДОПОЛНУВААТ 
Член 23
(1) За претресување на прашања од својата надлежност Владата може да образува одбори и комисии.

(2) Владата образува комисии за решавање во управна постапка во втор степен за одделни управни области

(3) За претседател и членови на комисиите од став (2) на овој член не можат да бидат именувани министри и државни службеници кои учествувале во првостепеното одлучување.

(4) Видот,бројот,составот и делокругот на работните тела од ставовите 1 и 2 на овој член се уредуват со Деловникот 

